
						維基文庫，自由的圖書館

					

					


					
					
					此页尚未校对




　〈了翁嘗許忠恕拳拳體國似其祖浚撥繁剸劇似其父杓歛華就實志義理之學蓋嘗聞乎其伯父栻之〉

　〈敎矣〉文天祥〈履善吉安廬陵人寳祐四年進士忤宰執輙援錢若水例致仕時年三十七復起提〉

　〈刑湖南攺知贑州德祐𥘉元兵渡江詔天下勤王天祥捧詔涕泣使陳繼周𤼵郡中豪傑有衆萬餘事聞〉

　〈召入衛其友沮之天祥曰吾亦知之第國家養士三百餘年一旦有急徴天下兵無一人一騎入應之吾〉

　〈深恨此故不自量力而必以身殉之庶天下忠臣義士將有聞風而起者義勝者謀立人衆者功濟如此〉

　〈則社稷有可圖也於是盡以家貲爲軍費提兵至臨安名至議不合以同都督出江西遣叅謀趙時賞趙〉

　〈孟濚將一軍取寧都叅將吴浚將一軍取𩁹都吉贛豪傑皆起兵應之畢竟力不能支天祥徃來兵間初〉

　〈欲以氣義存宋事旣無成奉兩孱王﨑嶇嶺海以圖興復兵敗身執元世祖旣壯其節又惜其才百計屈〉

　〈之終不可得從容伏義就死如歸見宋史幷一統志〉劉辰翁〈㑹孟吉安廬陵人家貧力學貢於鄕〉

　〈時丁大全驟用辰翁答策有朋黨論主司以謂渉謗斥之入太學祭酒江萬里器之監試丞相馬廷鸞章〉

